
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬৮
এনক আর্ডেন।







তার পর তৃতীয়া যামিনী! এনকের—

তন্দ্রা-ঘোর, গতি-হীন, পাংশুল বদন।

সদাই সতর্ক মিরিয়াম; নিদ্রা যায়

কচিৎ যদ্যপি। ফুকারিল বংশীধ্বনি

উচ্চ রবে, ডাকিয়া সমুদ্র-যাত্রীদের,

বন্দরের প্রতি গৃহ করিয়া ধ্বনিত।

বিকারে—জাগিল, উঠিয়া বসিল, বাহু

প্রসারিল, উচ্চৈঃস্বরে চীৎকারি কহিল,—

“ওই পোত! ওই পোত! ওই আসিয়াছে।

রক্ষা পাইলাম আমি।” ঢলিয়া পড়িল

মস্তক তাহার। আর না সরিল বাক্।

এইরূপে অবসান এনক জীবন

সঙ্কল্প-সাধনে যার প্রতিজ্ঞা অটুট।

তাহারা আসিয়া যবে করিল সমাধি,

করিল এতই ব্যয় অন্ত্যেষ্টিক্রিয়ায়—

তত ব্যয় সে বন্দর দেখেছে ক্কচিৎ।

সম্পূর্ণ।

